
Thmuku Utux Baraw

Meudus ta babw dxgal ka seejiq o nigan ta utux kana. Kiya ni nigan ka
utux gaga kmlawa kneudus ta. Kika msblaiq ta muda meudus babaw dxgal.
Ana ima ka seejiq babaw dxgal o nigan ka gaga dha stmaan utux dha nanak.
Ini pndka kana. Duma o kntama Utux Baraw, duma o kntama hidaw, duma
o smalu ghuni teykung ngalan dha utux thmuku, duma o thmuku seejiq, aji 0
saw mneudus, btunux, dgiyad, gsilung... ana manu kklgan ka thmkuun dha.
Saw mha msblaig embbiyax ka hiyi dha, kndusan dha o asi ka smtama
thmuku utux mqglahang mdudul dhyaan.

Yami Seejiq o paah pusu rudan nami sbiyaw bi o thmuku nami utux
rudan ka yami. Ana manu ka uuda kndusan nami o asi ka muda smapuh
utux rudan o kika msblaig ka kana uuda. Yasa nigan utux rudan gaga
dmudul, gmlahang, dmayaw ni mseupu tuhuy tnan. Saw uuda nami thmuku
utux rudan o mmkan ta nhupuy brah na siida o pweela gmsul cicih uuqun
sus sun mgay baga baraw ni uga ta nhapuy msa rmngaw ka quwagq ta
dmurun. Ana manu malu uqun ni uuda o ida saw nii mgay ni dmurun. Nasi
mmowsa bbuyu o phugil kingal rudux ni rsuhan dara ka gnggaya ddsun ni

sus sun mgay tuxan gnslan hiyi rudux dmurun. Saw nii ka thmkuan nami

yami seuxal han.

Yaa bi empitu kmxalan hngkawas brah na siida do hbaraw bi ka yami
Seejig knpriyux kmtama Yisu Kiristu da ni nii nami thmuku Utux Baraw
kana ka sayang da. Ungat hari ka kmtama utux rudan nami da. Kiya ka kiya
ni duma na o ini dha laxi. Yasa ida kika kntmaan pusu rudan hki.

Sayang ka yami kana alang Seejiq aji o kana seejig tnpusu Taywang
hini o snhiyi ni kmtama Utux Baraw Yisu Kiristu hari kana da. Utux Baraw
0 smnalu karat dxgal ana manu ka hiya. Pusu mttuku biyax, ana manu klaun
ni ana knuwan ana inu ida nkiya ka hiya. Kingal iyax jiyax sngayan
tgempitu jiyax o kika jiyax sngayan thmkuan Utux Baraw. Kana dsnhiyi
hyaan ka seejig 0 mseupu musa pnrhulan thmuku tmdahu dmurun
hyaan. Smpug kari suyang patas ni embahang kari ungat pstgqan kneudus.
Dmgiyal kana gngilan ta babaw dxgal ni utux nagih ni mhugil. Pusu huway
ni gealu ni balay bi ni kneudus ka Hiya, smgdhug emptguhuy tnan kjiyax,
dmudul ni smblaiq tnan. Mssblaig, mggaras ni embbiax ta bi meudus brah
na ni mgay ungat pstgan kneudus. Dsaw nii ana bi rabang thmkuan ka Utux

Baraw ta.

